                                                   Bertamiráns – Ames, 10 de setembro de 2014
Estimadas familias:

Iniciamos hoxe un novo curso que vai ser novidoso pois implantamos nos cursos 1º, 3º e 5º a nova lei de educación. Presentouse con moita incertidume por falta de información, como ocorreu en xuño cos libros de texto, logo os horarios, as instrucións que tiñamos que ter recibido e que aínda hoxe non recibimos para a súa posta en marcha... Somos as direccións dos centros as que temos que prever e organizar cos recursos cos que contamos e polos que en ocasións é preciso loitar para acadalos.

Outra novidade para este curso é o Proxecto Experimental do Libro Dixital no que estamos inmersos e que é todo un reto para nós e que  confiamos sacar adiante satisfactoriamente.

Unha vez posto en marcha o curso, os docentes deste centro arrancamos con grandes expectativas e con ilusións renovadas a fin de levar adiante todos os proxectos e poder acadar os obxectivos propostos con éxito.

Aproveitamos esta primeira comunicación para recordar o importante que é que durante o curso manteñades contacto cos titores e demais profesorado interesándovos polos vosos fillos ou fillas. É conveniente aínda que  o alumno ou alumna acade vos resultados académicos;  hai outras facetas que tamén son importantes e sempre é positivo mostrar interese polas súas cousas. Os días de atención a pais e nais seguen a ser os luns de 16,30 h ás 17,30 h.
É norma deste centro prohibir que os pais, nais ou calquera persoa acceda ás aulas en horario lectivo, pois entorpece o labor educativo. Para calquera incidencia, dirixirse á conserxería ou ao persoal de secretaría.

Prégase puntualidade e rigor na asistencia ás clases. É imprescindible a xustificación de ausencia á clase a través dunha nota escrita ou xustificante médico se a falta é por enfermidade. Non é preciso chamar por teléfono agás se se trata dunha ausencia de longa duración.

O portalón de entrada abrirá as súas portas ás 8,55 que é a hora prevista para a chegada dos autobuses. Pedímosvos que respectedes o portalón de entrada en non aparquedes os coches diante interrompendo a entrada.
 O alumnado de educación infantil remata o periodo de adaptación o 23 de setembro, incorporándose a partir desa data ao horario habitual

Para unha boa organización da entrada do alumnado de infantil, estes serán recollidos na rampa de entrada polo profesorado de garda, tanto os que veñen no transporte como os que veñen acompañados dos pais, non podendo acceder ao porche de entrada. Se algún pai ou nai quere esperar a que toque o timbre de inicio das clases, deberá esperar no lugar indicado, e dicir, na rampa de acceso.

O alumnado de primaria deberá esperar na entrada principal, agás os días de chuvia que esperarán nas pistas polideportivas cubertas.

O alumnado que solicitou o uso de transporte escolar deberá facer uso do mesmo. Se antes do 1 de outubro non o utiliza, procederemos a dálo de baixa.

Como na nova lei desaparecen os ciclos, programamos as preceptivas reunións de pais es nais deste xeito e datas:
Mércores, 1 de outubro ------------- 5º e 6º de Educación Infantil

Xoves, 2 de outubro ---------------- 1º, 2º e 3º de Educación Primaria

Martes, 7 de outubro --------------- 4º, 5º e 6º de Educación Primaria

O lugar de recepción é o Salón de Actos do Centro as 16,30 h

O lema que imos traballar este curso baseado coma sempre no sistema de valores é 

       ENTORNO COÑECIDO, ENTORNO MÁIS QUERIDO

Con el pretendemos que o alumnado coñeza a súa vila, o seu concello… e que saiba querelo e por tanto coidalo.

Finalmente recordarvos que a información de interese que envía o centro chegará  na mochila do alumnado, podendo consultarse así mesmo na páxina web do centro: http://edu.xunta.es/centros/ceipamaia.
A espera de que se cumpran todas as expectativas, permanecemos á vosa disposición para o que precisedes e enviámosvos un saúdo moi cordial.

                                                  A directora

                                                  Asdo.: Rosalía Avilés Bentín
